Інтэрв′ю, запісанае з мужчынам, які не згадзіўя паведаміць персанальныя звесткі. Але даў згоду на выкарыстанне ўспамінаў у аўдые і пісьмовай форме. 

1. Ці былі вы сябрам якой-небудзь арганізацыі да 1980 года?
Не быў.

2. Як вы ацэньваеце шанцы развіцця грамадства ў «часы Герэка» ?
Жылося папросту весялей, жыццё было весялейшым, не так, як цяпер пагоня за грашыма. Цяпер людзі папросту ізаляваныя адно ад аднаго. 

3. А што было таго  добрага ў «часы Герэка»?
Людзі ў большай згодзе між сабой жылі. 

4. Дык тое, што ён уводзіў было добрым? 
Што ён добрага ўвёў? Даў пенсіі і дапамогі. Для фермераў гэта было найважнейшае. І як кажуць, жылося і ўгары і долу. 

5. За пенсіі і дапамогі людзі падтрымлівалі дзейнасць Герэка?
Менавіта. 

6.То бок, гэта паўплывала на тое, што людзі больш яго любілі і шанавалі? 
Так, і асабліва ў Сілезіі, бо ён быў адтуль родам. У Сілезіі ім жылося лепш, чым у нас. Адносіны між людзьмі ў часы Герэка папросту былі цікавейшыя. 

7. Ці лічылі вы страйкі на ўзбярэжжы летам 1980 абгрунтаванымі?
Часткова так, але гэтыя страйкі кіраваліся з Захаду. 

8.То бок, у на сне было страйкаў?
У нас не было страйкаў.

9. Адкуль людзі ведалі пра страйкі на ўзбярэжжы летам 1980 года?
Была ж тэлевізія. Найбольш ведалі са СМІ. 

10. Вы бялі сябрам «Салідарнасці»?
Не быў.

11. Як вы ацэньваеце дзейнасць «Салідарнасці» у 1980-1981?
Ток бок, тыя пастулаты, якія тагачасныя дзеячы «Салідарнасці» агалошвалі, былі ў парадку, але большасць хацела звяржэння камунізму ў Польшчы. 

12. Як людзі з вашага атачэння рэагавалі на страйкі, дэфіцыт тавараў у крамах, вялізныя чэргі?
У Польшчы было ўсё, толькі ўсё хавалася. На паліцах не было амаль нічога, толькі воцат і вялікія чэргі па закупы. У людзей былі грошы, але не было чаго за тыя грошы купіць, не было тавару. 

13. А дзе людзі куплялі, калі ўжо нешта было?
Некаторыя мянялі залатоўкі на долары і куплялі ў крамаз спецтавараў.

14. Гэта было ім выгадна?
У тыя часы долар быў вельмі дарагі, а пераліку на залатоўкі шмат каштаваў. 

15. Ці былі адрозненні ў стаўленні і ацэнцы сітуацыі паміж палякамі і беларусамі (каталікамі і праваслаўнымі)?
Так. І гэта было заўважна. 

16. Якія напрыклад?
Асабліва ў гарадах, на дзвярах вывешвалі ўлёткі антыбеларускія, у касцёлах казалі, што беларусы тут непатрэбныя. 

17. А чаму непатрэбныя? Таму што яны былі меншасцю?
Так. 

18. А былі нейкія пагрозы ў адрас беларусаў?
Вядома, гэта было звычайнай справай. Гэта было асабліва бачна ва ўніверсітэтах, у дзяржадміністрацыі. У працы праваслаўных дыскрымінавалі. 

19. Вы асабіста сутыкнуліся з гэтым?
Вядома..

20. А што гэта было?
Было так, што шмат знаёмых выкінулі з працы, бо яны былі беларусамі. 

21. Ці ўвядзенне ваеннага стану ў снежні 1981 паводле вас было слушным?
Так. Я быў у гэты перыяд з вясны 1979 па вясну 1981 у войску, і не абы-якім войску. І, калі не Ярузельскі і тагачасныя прэм’еры, дык у Польшчы між людзьмі было б кепска. Дзякуючы яму ў Польшчы было спакойна. Напрыклад мой дзядзька працаваў у капальні і была правакацыя з боку Захаду. Усё фінансаванне ішло з Захаду.

22. Як выглядала штодзённае жыццё пасля ўвядзення ваеннага стану? Ці паўплывала гэта на ваша прыватнае жыццё?
Гэта не моцна паўплывала на маё жыццё: у тыя часы, калі прыязджаў міліцыянт, яго баяліся, а зараз прыходзяць два паліцыянты і людзі не баяцца, нават абражаюць, і нічога паліцыя зрабіць не можа.

23. А з боку іншых людзей? Гэта неяк паўплывала на іхняе жыццё?
Гэта было бачна ў гарадах, бо менавіта ў гарадах існавалі ўсе гэтыя арганізацыі «Салідарнасці», бо ў вёсках іх не было. Я родам з Орлі і ў нас нават не было Салідарнасці. Прыязджалі, хацелі закласці «Салідарнасць» у Орлі, але як прыехалі, так і паехалі. Я акурат працаваў пасля 1981 перад увядзеннем ваеннага стану і пасля яго ў гміне Орля.

24. Ці вы сустракаліся з праявамі апазіцыйнай дзейнасці ў сваім асяроддзі?
Не сустракаўся.

25. А людзі ў вашым атачэнні сустракаліся?
Так. Уголас казалі, што ў плябаніі і касцёлах нават зброю раздавалі. 

26. Ці вялі вы ў 1981-89 гадах нейкую дзейнасць, якую можна акрэсліць як апазіцыйную?
Не вёў. 

27. Ці былі вы сябрам якіх-небудзь легальных ці нелегальных беларускіх арганізацый, якія паўсталі пасля 1989г.?
Не быў.

28. А вы штосьці ведалі пра тыя арганізацыі?
Ведаў. У Польшчы была падпольная арганізацыя: Нацыяналістычная арганізацыя Заходняй Беларусі, але я не хацеў уступаць у шэрагі гэтай арганізацыі. 

29. А чаму?
Пасля службы ў войску ў мяне яшчэ быў перыяд неразгалошвання, і я не меў права казаць нічога, што было ў войску, бо я быў у такіх войсках, што мелі быць схаваныя, і я ведаў пра гэта дакладна, але не хацеў ні з кім і нідзе пра гэта гаварыць.  

30. Вы ўдзельнічалі ў выбарах 1989 года?
Так, удзельнічаў.

31. Які выбарчы камітэт вы падтрымлівалі і чаму? 
Я ўвесь час падтрымліваў левых.

32. Гэты выбарчы камітэт быў з нашага асяроддзя? 
Так.

33. Што добрага яны ўвялі?
Я падтрымліваю левыя арганізацыі з 18 гадоў, хоць не ўваходзіў у іх шэрагі. Цяпер кіруе PIS, і, з аднаго боку, добра, што ёсць гэтыя змены, але адчуюць гэта толькі нашы ўнукі і праўнукі.

34. Як вы ацэньваеце палітычныя, эканамічныя і сацыяльныя перамены пасля 1989 года??
Некаторыя з іх былі жудаснымі для польскага грамадства. Калі Бальцэровіч стаў міністрам фінансаў, дык была дамінацыя залатоўкі, і шмат людзей бралі крэдыты, а потым "адсякалі" гэтыя чатыры нулі. Страшна было, колькі людзей скончыла самагубствам і нават дагэтуль выплачваюць тыя пазыкі.  Тыя змены былі надта хуткімі, а потым пачалася пагоня за грашыма як цяпер. 

35. Якія з гэтых зменаў вы лічыце найважнейшымі?
Найважнейшым было ўступленне Польшчы ў Еўразвяз, другое — хуткае ўступленне ў НАТА, і ў Польшчы становіцца ўсё горш: ЗША пастаўляюць зброю, прадаюць зброю ў Польшчу, і ўсё, што яны хочуць, - гэта грошы і даходы. Яны адышлі з усходу, гэта значыць з Расіі, Беларусі, Украіны

36. Як перамены, што адбыліся ў Польшчы пасля 1989 года паўплывалі на ваша прыватнае  і прафесійнае жыццё?
Па-рознаму было, бо, як я і казаў, я працаваў ва ўправе гімны, а потым адкрыў сваю фірму, але людзі толькі і чакалі каб чалавек аступіўся. Са мной таксама так было, што прыйшлося закрыць фірму, але добра, што я застаўся без даўгоў.

37. Ці прымалі вы актыўны ўдзел у грамадскім ці палітычным жыцці пасля 1989г.? Напрыклад, выстаўляючы сваю кандыдатуру ў органы мясцовага самакіравання.
Не, але я быў у Радзе салэцтва, у радзе банка ў Орлі і быў старшынёй рэвізійнай камісіі. 

38. У чым заключалася ваша дзейнасць?
У размовах, асабліва ў банку, а рэвізійная камісія — гэта праверкі кас і некаторых дакументаў. Не ведаю, як цяпер, але калісьці гэта было трэба. 

39. Якія партыі вы падтрымлівалі на чарговых парламенцкіх ці мясцовых выбарах? 
Як я і казаў, я ўвесь час падтрымліваў Левых. 

40. Якія змены, ці падзеі, вам падаліся найбольш слушнымі, а якія сталі найбольшым расчараваннем для вас?
Уваход у Еўразвяз быў добры для Польшчы. Польшчы цяпер квітнее, але гэта з аднаго боку добра,  а з іншага дык тых грошай у Польшчы занадта няма, але будуюць і гэта будзе ўплываць на развіццё Польшчы. 

41. А якія сталі найбольшым расчараваннем?
Уступ у НАТА.

